
Anlegg- og driftsavdelinga

SAKSFRAMLEGG

Sakshandsamar: JNP Arkivsaknr: 2012/378
  Arkiv: H10
                             

Utvalsaksnr Utval Møtedato
11/16 Plan og byggenemnd 14.09.2016

Formannskapet 20.09.2016
Kommunestyret 29.09.2016

TILBYGG HERØY HELSE- OG OMSORGSSENTER - ØKONOMISK 
AVSLUTNING.    

Tilråding:

1. Prosjektrekneskapen vert godkjent med eit totalt forbruk på 23.831.126 kroner. 
2. Meirforbruket på 2.231.126 kroner vert finansiert ved bruk av lån. 

Særutskrift:
 Økonomiavdelinga, her
 Eigedomsavdelinga, her

Vedlegg:
 Kopi av K-sak 160/12

Bakgrunn: 
Saka vart lagt fram for handsaming i  plan- og byggenemnda i PBN-sak 15/15 den 
02.10.2015, men vart utsatt/returnert med følgjande vedtak: 

«Plan- og byggenemnda utset saka til neste planlagte møte og ber rådmannen om å gjere greie for 
finansiering og rekneskap for prosjektet».

Bakgrunnen for dette var at det var feil i tabellane over prosjektøkonomien som var 
oppsette i saka. I denne nye saka er dette korrigert. 

Saksopplysningar:
Tiltaket vart oppstarta i januar 2013 etter vedtak i K-sak 160/12. Prosjektbygg AS 
vart engasjert som totalentreprenør, medan innkjøp av laust inventar (møblar og 
utstyr) vart utført i eigen regi. Tilbygget vart ferdigstilt og overlevert Herøy kommune 
i november 2013. Levering og montering av laust inventar (møblar og utstyr) vart 
utført i den påfølgjande perioden. Innflytting i nye lokalitetar i januar 2014.
 
Etter oppstart av byggjearbeida så synte det seg at der var fleire «uavklara» punkt 
knytt til konkurransegrunnlaget og kravspesifikasjonar. Tiltaket vart opphavleg 
skildra 2-delt. Ein del med detaljskildra ombygging, medan tilbygget vart utført med 
funksjonsbaserte kravsytingar. I utlysingsteksta var det i hovudsak tilbygget som vart 
utlyst, med mindre omfang av ombygging av gamal bygningsmasse. Grensesnitt 
mellom nytt og gamalt var noko uklåre.

ØKONOMI: 

Denne avslutninga gjeld berre for tilbygget ved Herøy helsesenter med 
prosjektnummer 51303. Ombyggingsarbeider utført på lækjar/helsesenter vil bli 
synleggjort i eiga økonomisk avslutning.

Prosjektløyvingar 51303 (K-sak 160/12):
Budsjett 2012: 11.100.000
Løyving K-sak 160/12: 13.967.000
Prosjektrammer/løyvingar: 21.600.000

Forbruk ved avslutning prosjekt 51303 (sum inkl. mva.)
2012: 366.176
2013: 20.183.199
2014: 3.281.751
Samla forbruk: 23.831.126

Dette medfører følgjande meirforbruk: 
23.831.126,- (forbruk) - 21.600.000,- (prosjektramme)= 2.231.126,-

Meirforbruket kjem som følgje av: 
1. Bygningsmessige og tekniske endringar 
(full utbygging 2 etg, utvendig opparbeiding, mm). Kostnadstillegg ca: kr. 940.000,- 
2. Prisstigning/indeksregulering: kr. 410.000,- 
3. Tilleggskostnadar utstyr for IKT, inventar og reinhald: kr. 650.000,- 

4. Tillegg konsulenthonorar: kr. 200.000,- 

Vurdering og konklusjon:
Etter vedtak om oppstart så kom det for dagen ytterlegare behov for 
kontorarbeidsplassar i bygget. Begge etasjane vart fullt ut innreidde og tilrettelagt for 
alle brukargruppene. 

Endringar av byggeprosjekt undervegs vil erfaringsmessig vere kostnadsdrivande og 
utfordrande å ha full kontroll med. I dette tilfellet var det meininga at ein del av 2. etg. 
i bygget skulle stå uinnreidd, men nye behov melde seg undervegs og alt vart 
innreidd. Dessverre utan at ein sørga for utvida løyving. Dette er hovudårsaka til 
meirforbruket. 

Tilbygget til Herøy helsesenter vart teke i bruk januar 2014. Dvs ein starta ei stegvis 
innflytting i lokala. Lokala har vist seg å vere godt tenlege til formålet deie re bygde 
til. 

Rådmannen vil tilrå at saka om økonomisk avslutning vert godkjent og at 
meirforbruket vert finansiert ved bruk av lån. 

Konsekvensar for folkehelse:
Tiltaket har medført betre samlokalisering av tenester, samt resultert i betre 
arbeidstilhøve for personale.

Konsekvensar for beredskap:

Konsekvensar for drift:
Auka bygningsmasse medfører auka drifts- og vedlikehaldsutgifter, men det ligg 
ikkje føre gode tal på kostnadene. Dette må det takast omsyn til ved fastsetjing av 
drifts- og vedlikehaldsbudsjettet. Det er installert gode energiøkonomiske varme og 
ventilasjonsanlegg på tilbygget, samt at det er utfasa og oppgradert ein del eldre 
varmeanlegg i eksisterande bygningsmasse. Dette vonar ein kan bidra til reduserte 
straumutgifter på bygget.

Fosnavåg, 30.11.2015

Olaus-Jon Kopperstad Jon Rune Våge
Rådmann Avd.leiar

Sakshandsamar: John Normann Pettersen

TILBYGG HERØY HELSE OG OMSORGSSENTER - ØKONOMISK AVSLUTNING.     
 
 
Tilråding frå rådmannen: 
 

1. Prosjektrekneskapen vert godkjent med eit totalt forbruk på 23.831.126 
kroner. 

2. Meirforbruket på 2.231.126 kroner vert finansiert ved bruk av lån. 
 
 
 

 

 
 
 
 
 
 
 
Særutskrift: 
Anleggs- og driftsavdelinga, her 

Vedlegg: 
 
1 Saksprotokoll K-sak 160/12 
 
 
Bakgrunn: 

Prosjektet omfatta oppføring av nytt tilbygg til Herøy helse- og omsorgssenter, samt 
mindre ombygging/oppgradering av eksisterande bygningsmasse. Denne saka gjeld 
økonomisk avslutning av tilbygget. Økonomisk avslutning av 
ombygging/oppgradering av eksisterande bygningsmasse vil bli lagt fram i eiga sak.  
 
Etter opphavleg plan skulle tilbygget planleggast og tilretteleggast for barnevern og 
PPT, men av omsyn til dei reelle behova så vart tiltaket vesentleg utvida og 
tilrettelagt for HELSE og SKULE m.fl. Tiltaket vart politisk handsama og godkjent 
med noko ledige/uinnreidde areal i 2 etg.   
 
 
Saksopplysningar: 
Tiltaket vart oppstarta i januar 2013 etter vedtak i K-sak 160/12. Prosjektbygg AS vart 
engasjert som totalentreprenør, medan innkjøp av laust inventar (møblar og utstyr) vart 
utført i eigen regi. Tilbygget vart ferdigstilt og overlevert Herøy kommune i november 2013. 
Levering og montering av laust inventar (møblar og utstyr) vart utført i den påfølgjande 
perioda. Innflytting i nye lokalitetar i januar 2014.  
 
Etter oppstart av byggjearbeida så synte det seg at der var fleire «uavklara» punkt knytt til 
konkurransegrunnlaget og kravsspesifikasjonar. Tiltaket vart opphavleg skildra 2-delt. Ein 
del med detaljskildra ombygging, medan tilbygget vart utført med funksjonsbaserte 
kravsytingar. I utlysingsteksta var det i hovudsak tilbygget som vart utlyst, med mindre 
omfang av ombygging av gamal bygningsmasse.  Grensesnitt mellom nytt og gamalt var 
noko uklåre.  
 
ØKONOMI: 
 
Denne avslutninga gjeld berre for tilbygget ved Herøy helsesenter med prosjektnummer 
51303. Ombyggingsarbeider utført på lækjar/helsesenter vil bli synleggjort i eiga økonomisk 
avslutning.  
 
 
Prosjektløyvingar 51303 (K-sak 160/12): 

Budsjett 2012: 11.100.000 

Løyving K-sak 160/12: 13.967.000 

  

Prosjektrammer tilbygg: 21.600.000 

 
 
Rekneskap ved avslutning prosjekt 51303 (inkl mva): 
 Løyvingar: Forbruk: Kommentar: 

2012  366.176 Prosjektering 

2013 (Overført frå 2011-
2012)  

6.950.000  Bygg 

2013 (Sluttfinansiering) 14.650.000 20.183.199 Bygg 

2014 1.000.000 3.281.751 Bygg 

Rekneskap pr dato:  23.831.126  

 
Dette medfører eit overforbruk på: 23.831.126,- – 21.600.000,= 2.231.126,- 

Meirforbruk kjem som følgje av: 

1. Bygningsmessige og tekniske endringar  
(full utbygging 2 etg, utvendig opparbeiding, mm). Kostnadstillegg ca:  : 940.000,- 

2. Prisstigning/indeksregulering:       : 410.000,- 
3. Tilleggskostnadar utstyr for IKT, inventar og reinhald.   : 650.000,- 
4. Tillegg konsulenthonorar:       : 200.000,- 

 
 
Vurdering og konklusjon: 
Tilbygget til Herøy helsesenter vart teke i bruk januar 2014. Dvs ein starta ei stegvis 
innflytting i lokala. Begge etasjane vart fullt ut innreidde og tilrettelagt for alle 
brukargruppene.  
 
Konsekvensar for folkehelse: 
Tiltaket har medført betre samlokalisering av tenester, samt resultert i betre arbeidstilhøve 
for personale.  
 
Konsekvensar for beredskap: 
Ingen 
 
Konsekvensar for drift: 
Auka bygningsmasse medfører auka drifts- og vedlikehaldsutgifter, men det ligg ikkje føre 
gode tal på kostnadene. Dette må det takast omsyn til ved fastsetjing av drifts- og 
vedlikehaldsbudsjettet. Det er installert gode energiøkonomiske varme og 
ventilasjonsanlegg på tilbygget, samt at det er utfasa og oppgradert ein del eldre 
varmeanlegg i eksisterande bygningsmasse. Dette vonar ein kan bidra til reduserte 
straumutgifter på bygget.   

 
 
 
Fosnavåg, 24.07.2015 
 
 
 
Olaus-Jon Kopperstad Jon Rune Våge 
Rådmann Avd.leiar 
 
Sakshandsamar: John Normann Pettersen 
 
 
 
 















Eigedomsavdelinga

SAKSFRAMLEGG

Sakshandsamar: PKM Arkivsaknr: 2015/864
  Arkiv: S01
                             

Utvalsaksnr Utval Møtedato
12/16 Plan og byggenemnd 14.09.2016

PROSJEKT 70018 - EPC-KONTRAKT (ENERGY PERFORMANCE 
CONTRACTING) – GODKJENNING AV VEKTING

Tilråding:

1. Plan- og byggenemnda tek orienteringa om EPC-kontrakt (Energy 
performance contracting) – til vitande og godkjenner slik vekting av 
tilbydarar i konkurranse med forhandling:

a. Best lønnsomheit for kunde: Noverdi og forventa energibesparelse for 
alle bygga som er med i konkurranseportefølje til kommunen. 50% 
vekting av nåverdi og 50% forventet energibesparelse. 80%

b. Erfaring frå liknande EPC-prosjektar for nøkkelpersoner i prosjektet 
(CV for nøkkelpersonell med beskrivelse av erfaring og kompetanse 
samt referansar) 10%

c. Pris for fase 1 og energimerking av byggportefølje i kommunen, med 
50% vekting på kostnad fase 1 og energimerking. 10%

Særutskrift:
Eigedomsavdelinga

Vedlegg:

Uprenta vedlegg
1. K-sak 131/16 EPC-kontrakt (Energy Performance Contracting)
2. NS 6430:2014 Alminnelege kontraktsbestemmelsar for energisparekontrakter 

(EPC) 

Saksopplysningar:

Saka gjeld utlysing av ei anbodskonkurranse med forhandling om naudsynt 
kartlegging av bygningsmassen som grunnlag for etterfylgjande inngåing av 
energisparekontrakter (EPC). 

Bakgrunn
Herøy kommune vedtok i K-sak 131/16 å konkurranseutsetje ei EPC-kontrakt 
(Energy Performance Contracting) for å redusere energibruken i kommunale 
formålsbygg og einskilde bustadbygg. Eigedomsavdelinga skal søke Enova om 
støtte til analysefasen. PBN for mandat til å fylgje opp prosjektet på vanleg måte. 
Tiltakspakken basert på tiltak etter fase 1 (analysefasen) skal leggast fram til 
kommunestyre i budsjettprosess 2017.

Herøy kommune har knytt til seg Siv ing Kjell Gurigard for å sørge for gode 
forhandlingar, kvalitetssikring av analyser og for ei god gjennomføring. Gurigard har 
på oppdrag for KS laga EPC-malane og var medlem i Standardkomiteen for KS 
under utarbeiding av den norske EPC-standarden. Han har også hjelpa på nær alle 
kommunane som har gjennomført EPC-prosjekt etter KS sine malar (om lag 58 
kommunar pt., mellom anna Volda kommune).

Finansiering
Fase 1 finanserast gjennom bruk av allereie løyvde investeringsmidlar til ENØK-tiltak 
i budsjett 2016. Eigedomsavdelinga skal søke enova om støtte til analysefasen. 
Vanlegvis utløyse søknad støtte på 1 kr. per m2 oppvarma bruksareal som er med i 
prosjektet. 

Vidare framdrift
Eigedomsavdelinga utarbeida framdriftsplan for prosjektet, den går fram i KS 131/16.

Bygg som skal vere med i prosjektet

Byggnamn Adresse

Herøy rådhus Rådhusgata 5

Solheim dagsenter Klokkargardsvegen 4

Bergslia barnehage Lisjebøvegen 37

Myrsnipa barnehage Åsvegen 11

Moltu barnehage Monsplassen 1

Leikanger grendahus og barnehage Kleppeåsen 44

Herøy helsesenter Eggesbøvegen 11

Herøy omsorgssenter - raud og grøn avdeling Sjukeheimsvegen 5 A

Herøy omsorgssenter - blå avdeling Sjukeheimsvegen 5 C

Myrvåg omsorgssenter Åsvegen 13

Fosnavåg brannstasjon Sjukeheimsvegen 12

Herøy produksjon Kvithaugsmyra 2

Sjukeheimsvegen 10 Sjukeheimsvegen 10

Sjukeheimsvegen 07 Sjukeheimsvegen 7

Sjukeheimsvegen 09 Sjukeheimsvegen 9

Sjukeheimsvegen 11 Sjukeheimsvegen 11

Sjukeheimsvegen 13 Sjukeheimsvegen 13

Myrvågtoppen 33-59 Myrvågtoppen 33-59

Sjukeheimsvegen 14 Sjukeheimsvegen 14 

Sjukeheimsvegen 10 Sjukeheimsvegen 10

Klokkargardvegen 6-20 Klokkargardvegen 6-20

Ospenesvegen 5 Ospenesvegen 5

Øvre Myklebust 1 Øvre Myklebust 1 

Kvithaugsmyra 4 Kvithaugsmyra 4

Sjukeheimsvegen 06 Sjukeheimsvegen 6

Tjørvågvegen 274-276 Tjørvågvegen 274-276

Øvre Myklebust 15 Øvre Myklebust 15

Toftestøvegen 11 Toftestøvegen 11 A-E

Herøy kulturhus og idrettshall Lisjebøvegen 10 A

Nerlandsøy skule Kopparstadvegen 71

Bergsøy skule Borga Lisjebøvegen 23

Bergsøy skule Blåhaugen Lisjebøvegen 24

Einedalen skule Nærøyvegen 2

Stokksund skule Grøndalsvegen 2

Moltu skule Moltuvegen 328

Leikanger skule Kleppeåsen 44

Ytre Herøy ungdomskule Lisjebøvegen 14

Industrivegen 19 Industrivegen 19

Nedre Dragsund 2 Nedre Dragsund 2

Vurdering og konklusjon
Rådmannen rår plan- og byggenemnda til å godkjenne tildelingskriteria for EPC-
kontrakt (Energy performance contracting) – anbodskonkurranse med forhandling 
med slik vekting av tildelingskriterie:

a. Best lønnsomheit for kunde: Noverdi og forventa energibesparelse for 
alle bygga som er med i konkurranseportefølje til kommunen. 50% 
vekting av nåverdi og 50% forventet energibesparelse. 80%

b. Erfaring frå liknande EPC-prosjektar for nøkkelpersoner i prosjektet 
(CV for nøkkelpersonell med beskrivelse av erfaring og kompetanse 
samt referansar) 10%

c. Pris for fase 1 og energimerking av byggportefølje i kommunen, med 
50% vekting på kostnad fase 1 og energimerking. 10%

Konsekvensar for folkehelse:

Konsekvensar for beredskap:

Konsekvensar for drift:

Fosnavåg, 30.08.2016

Olaus-Jon Kopperstad Robert Myklebust
Rådmann Avd.leiar

Sakshandsamar: Philipp Kessler-Myking



Eigedomsavdelinga

SAKSFRAMLEGG

Sakshandsamar: TSE Arkivsaknr: 2016/1093
  Arkiv: 614
                             

Utvalsaksnr Utval Møtedato
13/16 Plan og byggenemnd 14.09.2016

PROSJEKT 61510 - NEDRE DRAGSUND 2 - REHABILITERING AV YTTERTAK - 
GODKJENNING AV VEKTING    

Tilråding:

1. Plan- og byggenemnda tek orienteringa om prosjekt 61510 - Nedre Dragsund 2 
- rehabilitering av yttertak – til vitande og godkjenner slik vekting av tilbydarar i 
open anbodskonkurranse:

a. Pris 70 %
b. Utførelsestid 30 %

Særutskrift:
Eigedomsavdelinga

Vedlegg:

Uprenta vedlegg:
1. K-sak 134/16

Saksopplysningar:
Saka gjeld godkjenning av tildelingskriterie for open anbodskonkurranse for 
byggeprosjekt 61510 Nedre Dragsund 2 – rehabilitering av yttertak.

Bakgrunn
Kommunestyret handsama i K-sak 134/16 Nedre Dragsund 2 – rehabilitering av 
yttertak - finansiering, sjå uprenta vedlegg.

Nedre Dragsund 2 er oppført i fire byggetrinn (1983, 1986, 1990 og 1994). Bygget 
har flat takkonstruksjon med taktekking type PVC-folie med singel som ballast. Den 
tekniske levetida er i Byggforskserien blad nr: 744.201 angitt til 25 år. Den tekniske 
levetida er såleis ute for nær sagt heile byggets taktekking. 

PVC-folier kan krympe ganske mykje over tid, og er spesielt utsatt for krymp på tak 
med singel-ballast. Resultatet er at det krympar så mykje at den revner i innfestinga 
ved parapeten (gesims). 

Tilstanden og den tekniske levetida for yttertaket er av ein slik karakter at heile 
yttertaket bør rehabiliterast samla. Dette er kostnadsbesparande med tanke på 
rigg/drift for prosjektet, samanlikna med tilsvarande kostnadar for fleire delprosjekt. 

Tildelingskritere
Eigedomsavdelinga har utarbeida konkuransegrunnlag for open anbodskonkuranse 
og tilrår slik vekting mellom tilbydarane:

Pris - 70 %
Utførelsestid - 30 %

Kriteria for vekting er nærare definert i konkurransereglane, slik:

Nærare om tildelingskriteriet “Pris”:
Pristilbodet skal vere komplett og inkludere alt naudsynt arbeid. Alle prisar 
skal vere inklusive gebyr og dekke alle kostnader, også reise- og 
opphaldskostnadar, men eksklusive mva. Prisen skal vere fast.

Det er samla totalsum inklusive dei ulike alternativa som vert vekta i tildelinga.

Nærare om tildelingskriteriet “Utførelsestid»:
Tilbydar skal levere ein plan på korleis prosjektet er planlagt gjennomført og 
gjere greie for korleis han vil bemanne for å få arbeida utført. Det er forutsatt 
at arbeida startar seinast innan tre veker frå kontraktsignering. Forbehold for 
ver og liknande vert ikkje tatt hensyn til i vektinga.

Vurdering og konklusjon: 
Rådmannen rår plan- og byggenemnda til å godkjenne tildelingskriteria for Nedre 
Dragsund 2– rehabilitering av yttertak – open anbodskonkurranse med slik vekting 
av tildelingskriterie:

a. Pris 70 %
b. Utførelsestid 30 %

Konsekvensar for folkehelse:
Ingen særskilt konsekvens. 

Konsekvensar for beredskap:
Ingen særskilt konsekvens. 

Konsekvensar for drift:
Ingen særskilt konsekvens. 

Fosnavåg, 06.09.2016

Olaus-Jon Kopperstad Robert Myklebust
Rådmann Eigedomsleiar

Sakshandsamar: Trond Sellereite

